
 Hautatze Prozeduren Atala 
Sección de Procedimientos de Selección 
San Domingo, 8 
31001 IRUÑA  
Tel 848 426996 / 848426566 / 848426069 
seleccion@navarra.es 

 

 1 

 

ORDAINKETA-GUTUNA NOLA BETE 
GIDA AZKARRA 

 
 
Izena emateko eskaera betetzen hasi baino lehen, burutu beharreko urratsa da ordainketa-
gutunaren bidez ordaintzea azterketa eskubideen tasak. 

Oposizioaren fitxan berean dugu ordaintzeko prozesuari lotzeko esteka. Hona haren testua: 
Ordainketa-gutuna 

 

 

 

Estekaren gainean klikatuz, pantaila berri batera sartuko gara, baita ondoko aukeren artean 
hautatu ere, ordaintzeko erabili nahi dugun bidearen arabera: 
 
 

https://hacienda.navarra.es/ingresosnotributarios/frm704.aspx?cn=04OPOSPROF&idioma=eu-ES

- Modu elektronikoan ordaintzea: horretarako, txartel bidez ordaintzeko sistema seguru bat 
erabili beharko dugu. 

- Banku entitate batean ordaintzea: horretarako, dokumentua inprimatu behar dugu eta 
nahi dugun banku entitatera joan tasak ordaintzera eta dokumentua zigila diezaguten. 

- Kontuan kargu bat eginez ordaintzea: horretarako, ziurtagiri digital bat izan beharko dugu 
eta AUTOFIRMA osagaia, ordainketa bat modu honetan egin behar dugun lehen aldia 
izanez gero. 

 
 

 
 
 
Ordaintzeko bidea hautaturik, “Jarraitu” zanpatuz hurrengo pantailara etorriko gara gure datu 
pertsonalak sartzeko. 

Ohi denez, izarñoa (*) duten eremuak nahitaezbete behar dira. 

GARRANTZITSUA: “Kontzeptuaren xehetasuna” izena duen eremuan dugu sartu behar Kidegoari, 
Espezialitateari eta Hizkuntzari buruzko nahitaezko informazioa. Arrazoiren bat dela-eta ez 
badugu sartu prozesua egitean, beharko dugu frogagiria inprimatu, datu horiek eskuz gehitu behar 
den leihoan, eta berriz ere eskaneatu, ordainketa-gutuna entregatu orduko ager daitezen. 

Hurrengo pantailara iraganik, gure ordainketa-gutunaren Kontrol Kodea ageri da, eta horrek bidea 
ematen digu: A) Ordainketa telematikoaren sisteman sartzeko; edo B) Hura inprimatzeko, 
bankura joan eta ordainketa egin beharrez. 

Gomendagarria da ordainketa-gutunaren zenbaki hauek eta kontrol kodea apuntatzea, gerta 
daitekeelako geroago, arrazoiren bat dela-eta, dokumentua berriz ere inprimatu behar izatea. 

• A aukera: ordainketa telematikoa 
Ordainketa telematikoa hautatuz gero, “Ordaindu modu telematikoan” botoia zanpatuko dugu, 
eta horrek sarbidea emanen digu interesatzen zaigun identifikazio sistemara: 
 

- Ziurtagiri digitala 
- Cl@ve sistema 
- NANa + Nafarroako Ogasuneko PINaren azken 4 digituak 

 

 
 
 
Identifikazioa egin ondoan, hautara izanen dugu tartxelarekin ordaintzea edo banku batean 
helbideratzea: 

A.1- Txartelarekin ordaintzea 
Txartelarekin ordaintzea hautatuz gero, “Redsys” ordaintzeko sistema seguruan sartuko gara; 
bertan, gure lana izanen da pantailan agertzen zaizkigun jarraibideei segitzea: 
 
 

 
 
Urrats hau buruturik, sistemak frogagiri bat sortuko du; huraxe sartu beharko dugu “Orainketa-
agiria” atalean, oposizio prozesuan izena emateko eskaera formalizatzean. 

Dokumentua dagoen-dagoenean sartu behar dugu (hiru orriak), editatu behar izan gabe ezta 
orririk kendu gabe ere. 

 
 

A.2- Kontuan kargu bat eginez ordaintzea 
Bide horretatik ordaintzeko, baitezpadakoa da ziurtagiri digitala edukitzea, ordainketa egiteko 
bide hau lehen aldiz erabiliz gero, edo NANa + PINa, beste noizbait erabili bada. 

• B aukera: bankuan ordaintzea. 
“Inprimatu” zanpatzean sistemak PDF formatuko dokumentua sortzen du; funtsean, hiru orriko 
ordainketa-gutun bat (hiru ale: bankuarendakoa, interesdunarendakoa eta espedientea). 

Hirurak inprimatu behar ditugu eta Nafarroako Gobernuarekin lankidetza egiten duen banku 
entitate batera jo, dagokigun ordainketa egitera. 
 

 
 

 
Ordainketaren ondotik, eskaneatu beharko dugu espedienterako alea, behar bezala sinatua eta 
zigilatua, izena emateko eskaeran sartzeko “Ordainketa-gutuna” atalean. 

Ordainketa bat baino gehiago eginez gero izena eman dugulako espezialitate bat baino 
gehiagotan, prozesua berrituko dugu eta dokumentu guzti-guztiak sartuko ditugu aipatu 
laukitxoan. 

ZER EGIN ORDAINKETA-AGIRIAREN ARTXIBOA AURKITZEN EZ BADUT? 
 
Arrazoiren bat dela-eta, prozesua burutzean ez badugu inprimatu edo gorde ahal izan sistemak 
ordainketa egin ondotik sortzen duen frogagiria, badugu aukera hartan berriz ere sartzeko bi bide 
hauetariko bat erabiliz: 
 
• Consulta y pago CPWeb Internet 
Bide honetatik, zeure burua identifikatzen ahalko duzu ziurtagiri digitalaren bitartez edo Cl@ve 
sistemarekin bakarrik. Hartan sartuta, ordainketarako dokumentuak aurkitzen ahalko dituzu, 
baita berriz ere inrpimatu ere eskabideari eransteko. 

 

 
 
• Ordainketa-gutunen kontsulta 
Kontrol Kodea eta ordainketa-gutunaren zenbakia paratuz sisteman sartzen ahalko zara, izena 
emateko eskaeraren ordainketaren frogagiria berreskuratzeko eta berriz ere inprimatzeko. 
 

 

https://car.navarra.es/CAR/PreLoginCert.aspx?id=50194&referrer=https://hacienda.navarra.es/ConsultayPagoCPWeb/frmPrivado.aspx?optIdioma=C&serviceDescription=Consulta+y+Pago+CPWeb+Internet&ShowCredentials=&SkipRepInfo=
https://hacienda.navarra.es/ConsultayPagoCPWeb/frmPublico.aspx?idioma=eu-ES&ptIdioma=C

